_' mm de resistencia ao golpe de 1936 un
1S plares. A historia da guerrilla antifranquista veu
cuestionar este clixé, xunto’con diversas investigacions
mcﬂnplems relacions entre resistencia e

consentimento € as variadas formas de disenso. Mais
faltaba contar os antecedentes da loita armada dos anos
40 que, segundo revelan nun ensaio Dionisio Pereira e
Eliseo Fernandez, non se limitaron as accions delensivas

dos fuxidos no monte.

TEXTO MONTSE GONZALEZ

on houbo, na Galiza, s6
finddos e agochados desde
a sublevacién militar
do ano 1936 até a formacion da
Federacién de Guerrillas Leon-
Galiza e do Exército Guerrilleiro
ﬁuﬂ.nmsanosw Porque

levar a cabo operacions sucesivas
de oposicion contra os golpistas,
sen limitarse a aceions de resgarda
fronte a un envite dos sublevados.

Causas militares, listados
de desertores e fuxidos da
Capitania Xeral, expedientes
de Responsabilidades Politicas,
telegramas e oficios dos consulados
portugueses na Galiza, asi como
novas dos xornais, servironlles
de fontes a Eliseo Fernindez e
Dionisio Pereira para contabilizar,
no periodo 1936-1940, a actividade
duns 75 grupos guerrilleiros
por toda a xeografia galega, das
que continuaban vivas arredor
da metade en 1940, cuns 250
combatentes directos. Entre 1937
€ 1940 producironse, ademais,
cando menos 524 accions entre
enfrontamentos, emboscadas,
axustizamentos, sabolaxes e accions
de tipo econémico.

O maior numero de accibns
concentrouse na zona de Lugo,
ainda que os avances organizativos
dos fuxidos de Ourense levaron 4
concentracion dun gran nimero
de iniciativas guerrilleiras nun
territorio menos amplo, sobre
todo no surleste desta zona. No
balance provisorio que achegan

Grupo déuorrlllolml nas Fragas do Eume, algins fuxidos desde o golpe militar. Ug
abaixo a arriba e de esquerda a dereita: Paco da Casanova, Ramiro Martinez ‘Zapateiro’,
Juan de Limodre, Vicente Pefia, Jesis Lopez 'O de Someiro’, Jesus Iglesias 'Caudillo’,

Manuel Pifieiro 'Mu?lo do Menor', Juan Martinez, José Eive, Higinio Vilar, Manuel

Eive, Antonio Vilar, Juan Anca, Evaristo Eive, Eugenio Rueda, Amador Barcia.

Arcunvo particular

L COMBATENTES : \ 9
DEE 1936 A 1940 :

A memoria
da guerrilla

o escritor Carlos Reigosa foi

un dos autores que primeiro
se ocuparon da divulgacién da
historia da guerrilla antifranquista
galega. En 1989 reconstruiu no
libro Fuxidos de sona a traxectoria
de Foucellas, Gardarrios, Piloto,
César Rios, Gomez Gayoso,
Mario de Langullo e Gafas.
En 1992 publicou El regreso
de los maquis, sobre César
Rios, Mario Moran e Marcelino
Fernandez Villanueva Gafas.
En 2011 saiu do prelo A agonia
do Ledn. Esperanza e traxedia
dos escapados, revision doutro
ensaio, en castelan, publicado
en 1995. O tamén escritor Victor
Freixanes recuperou en Memoria
dun fuxido, en 1980 a vida de
Manuel Gonzalez Fresco. Pero os
primeiros estudos sistematicos
sobre o tema foron realizados por
historiadores. Hartmunt Heine
publicou en 1982 A guerrilla
antifranquista en Galicia e
Bernardo Maiz defendeu unha
tese doutoral sobre o tema, A
guerrilla antifranquista en Galicia,
1936-1964. A esquerda militante

~ galega, en 1984.

particular

Arquive

Xosé Castro Veiga 'O Piloto'.

Os guerrilleiros de Viveiro
Ramén Chaves, Jesus
Iglesias Escourido ‘Tizén'

e Francisco Gémez Nufez
"Trostki' na clandestinidade.

Arquive Familia Parrado

Dionisio Pereira e Eliseo Fernandez
pode salientarse que, entre 1937
€ 1940 perderon a vida uns 230
guerrilleiros, colaboradores ou
enlaces en enfrontamentos ou
en execucions posteriores. A
resistencia guerrilleira causou, ao
mesmo tempo, 93 mortes entre os
"adeptos ao novo réxime". E tamén
faleceron 64 vecinos e vecifias
en enfrontamentos. Na zona de
Ourense, 0 numero de mortes vai
parello entre guerrilleiros e forzas
da orde, sendo nas provincias de
Lugo e Pontevedra o niimero de
mortos da resistencia moito mais
elevado que o de forzas franquistas.
"Desde 0 mesmo intre do golpe
militar de 1936", sinalan Dionisio
Pereira e Eliseo Fernindez neste
ensaio, "o bulir dos fuxidos foi unha
constante dor de cabeza para o
réxime. E a sia presenza no mundo
rural representou un contrapoder
fronte aos abusos, revelando a
existencia de resistencias populares
a ditadura franquista. Ainda que
os grupos de fuxidos e desertores
padeceron un longo proceso de
consolidacién en condiciéns moi
adversas, 0s grupos sobreviventes
conseguiron pasenifio un certo grao
de organizacion, tecendo redes
de colaboradores e agochos, sen
esquecer o subministro de
armas e vituallas”.
Entre o veran e o outono de
1936 comezaron, asi, a actuar
na contorna de Vigo, na de
Ferrol e, en menor medida, na
da Coruna, varios grupos de
fuxidos, en paralelo ao que estaba
a acontecer en Valdeorras, o Bolo,
0s Ancares, Serra do Faro, a raia
seca ourensa ou O Eume. Para
sobrevivir 4 represion, os escapados
procuraban non afastarse moito
dos seus domicilios, desenvolvendo
unha estratexia de asalto a
tendas e reitorais para conseguir
alimentos, roupas axeitadas para a
supervivencia no monte ou armas.
Os perseguidos foron formando
pequenos grupos que medraron coa
chegada de mozos que desertaran
das filas franquistas ou que
escaparan das levas forzosas.
Familiares, amizades e vecinanza
conformaban a rede de enlaces
tecida arredor da guerrilla. A
represién sobre familiares e
amigos, a conciencia politica ou o
agravamento da persecucion fan
que as actividades dos fuxidos se
tornen cada vez méis ofensivas,

'A agonia do Leén', Carlos Reigosa (Xerais)

'A agonla do Leédn', Carlos Reigosa (Xerals)

maximo dirixente socialista,
Galiza e Leodn.

Mario Moran Garcia, dirixente
socialista da Federacion.

guerrilleira da |l Agrupacién.

Arguivo de Francisco Martinez *Quico"

Marcelino Villanueva 'O Gafas',

da Federacién de Guerrillas da

Berta Vifiales Martinez 'Chata’

con expropiacions e represalias
contra as forzas franquistas que,
sobre todo a partir de 1937, van
substituindo as tentativas de
reorganizacion de forzas politicas
clandestinas, de fuxidas por mar
ou de levantamentos en cuarteis
urbanos. Tamén foron aumentando
as relacions entre grupos que
actuaban en zonas lindeiras.

Foi xurdindo, asf, unha guerrilla
de base popular que tivo como
exemplos temperéns o Comité
Tchapaieff entre os fuxidos do
Ortegal e o Grupo Neira, da zona
da Marina, ao que o historiador
Bernardo Maiz atribtie no ano 1940
un total de 20 golpes econémicos,
dous axustizamentos e un roubo
de armas. Ademais dos grupos
de Ortegal e A Marina, destacan
durante a Guerra Civil os da
contorna viguesa, as da montana
galega estremeira con Leon e
Asturias e as o surleste (Valdeorras,
O Bolo, As Frieiras). O encontro
con combatentes procedentes de
Asturias ou con partidas bercianas
e zamoranas reforza a guerrilla
nestas tltimas zonas. O aumento
da combatividade dos guerrilleiros
recria tamén a represion por parte
dos exército dos sublevados, que
desde 1939 utiliza os métodos méais
atroces, segundo Dionisio Pereira e
Eliseo Fernandez.

Outros autores trataran xa, ainda
que con enfoques madis locais, o
tema dos inicios da guerrilla no
Congreso Guerrilla Antifranquista
Galega, celebrado na Universidade
da Corufia en 2009. "A resistencia
existiu", explica Emilio Grandio
no seu texto sobre o caso corufiés
recollido no libro de actas deste
congreso, "como se constata
nas primeiras actividades de
propaganda na cidade ou nas
bolsas de 'refuxiados’ nos montes
dos primeiros meses. Tamén nas
esperanzas postas na capacidade de
tomar os cuarteis e dotar dun novo
recurso propio no conflito xeral
do Estado. E, como non, na rede
clandestina que posibilitou a fuxida
de numerosas persoas agochadas
na cidade".

A finais de xullo difindense pola
Coruna -simbolo da Repiblica e
do anarquismo na Galiza- varias
octavillas e panfletos clandestinos
contra o golpe militar procedentes
de sectores afins ao PCE e 4 CNT.
As primeiras novas da prensa

Militantes da Federacién de
Guerrillas Galiza e Le6n en 1944,
De arriba a abaixo e de esquerda
a dereita: Guillermo Moran,
Mario Moran, Evaristo Gonzalez
‘Rocesvinto’, Arcadio Rios e
Abelardo Macias ‘Lebre'.

17 SQ2G

Escaneado con CamScanner


https://v3.camscanner.com/user/download

cidade informan xa da presenza de
refuxiados nos montes da comarca,
ainda que Grandio explica que os
trasnmuténdose, ante a falta de
apoios, nunha situacion de pura
supervivencia. O organizador da
Brigada de Servizos Especiais da
Garda Civil, Manuel Santos Otero,
informa nun documento oficial da
descuberta de "varios complots de
tipo subversivo y anarquista entre
los que merece citarse los de los
Cuarteles y de 1a FAL".

En Viveiro, sublifia Carlos
Nuevo Cal nas actas deste mesmo
CONgreso, 0 Proceso represivo, cun
elevado volume de detenci6ns en
cadea iniciado tras o 21 de xullo
de 1936, propiciou a fuxida ao
monte de varios vecifios. Primeiro,
un grupo de defensores a Casa do
Pobo e mais do Concello e, despois,
mineiros, marifieiros, obreiros e
cadros de sindicatos e partidos
de esquerdas, aos que mais
tarde se engaden mozos que non
quixeron unirse s filas do exército
franquista. Moitos refuxiaronse,
primeiro, en casas de familiares a

amizades, pasando despois parte
) ‘unirse as partidas dos
de Ourol, Viveiro, Cervo,
ba e Cabanas. En novembro

an mais de
0U en pequenos

O Barco e A Rta ou en zonas de
importante conflitividade na etapa
republicana coma Barbadds, Verin
ou Ribadavia.

Deste modo e, aos poucos,
engaden Dionisio Pereira e
Eliseo Fernandez, a mera
supervivencia persoal -a fuxida
da represion franquista- deu paso
4 recuperacion dos referentes
politicos que marcaron a evolucion
posterior da guerrilla. A partir de
1940, a crecente actividade das
partidas de guerrilleiros estivo
marcada pola saida do cércere
dalgtins militantes de esquerda, asi
como pola aparicion dos primeiros
gromos de reorganizacion politica
e sindical. A Federacion de
Guerrillas Galiza-Le6n tivo, asi,
influencia a partir de 1941-42 e 0
Exército Guerrilleiro da Galiza,
que era de dominio comunista,
até 1951. A Federacién fora, pola
contra, ideoloxicamente méis
plural -socialistas, comunistas,
libertarios, galeguistas e outros
republicanos-.

Unha década de guerrilla

O movemento guerrilleiro
antifranquista galego estendeuse
asf, segundo un dos historiadores
pioneiros no estudo da guerrilla
galega, Hartmunt Heine, desde
1941 a 1951. Abrangueu ademais
do actual territorio galego, as
comarcas do Bierzo, a Cabrera,

o val de Seabra en Zamora ou

o concello asturiano de Ibias.

O réxime despregou a Garda

Civil, e incluso membros do
Exército, para combatelo. No libro
Magquis. Historia de la guerrilla
antifranquista, Secundino
Serrano sublifia que a Federacién
de Guerrillas de Galiza-Leén,
constituida "oficialmente” no

42 nos montes de Ferradillo,
perto de Ponferrada, foi a
primeira guerrilla espafiola da
posguerra e, apunta a capitulos de
discordancias internas, como as
que levaron a asasinatos internos
"na mellor tradici6n estalinista". A
época de maior auxe da guerrilla,
entre 1946 e 1948, acadouse
baixo a direccién de José Gémez
Gayoso, como secretario do PC na
Galiza, e Antonio Seoane como
mando do Exército Guerrilleiro
da Galiza. Bernardo Miiz sinalou
porén 1948 como un ano de
infiltraciéns, depuraciéns e outros
problemas internos na guerrilla.

0 OBXECTIVO
DE DERROCAR
0 FRANQUISMO
FRACASOU. A
INTERVENCION
DOS ALIADOS
QUE SE
AGARDABA
AOD REMATAR

A II GUERRA
MUNDIAL NUNCA
SE PRODUCIU

Marcelino Fernandez Gafas,
Mario Morén o César Rios
foran antes, segundo salienta a
investigadora Lupe Martinez no seu
libro Coa man armada. Ejército
Guerrillero de Galicia, algiins dos
principais responsabeis de dar
forma 4 Federacion de Guerrillas
de Galiza-Le6n. A investigadora
Aurora Marco sublifiou, pola
stia banda, o fundamental papel
das mulleres na guerrilla, non s6
como "guerrilla de chan” sen6n
tamén como combatentes, caso
de "Chelo’. A maioria foron,
segundo esta autora, enlaces,
pero o seu compromiso foi mais
ala da intendencia -preparar
e levar comida ou roupa- pois
transportaban correos, enlazaban
con outras persoas, avisaban
de onde estaba a Garda Civil,
conseguian armas...

A guerrilla antifranquista
desenvolveu un modelo de loita
armada méis combativo co réxime
a partir de 1945, segundo asegura o
investigador Alejandro Rodriguez
no libro Derribar a Franco. Mais o
obxectivo de derrocar o franquismo
fracasou. A intervencion dos aliados
que se agardaba ao rematar a
Segunda Guerra Mundial nunca
se produciu. A intenci6n do PCE
foi segundo Rodriguez converter
a guerrilla en brazo armado do
partido para que, co impulso das
sabotaxes, multas econdmicas
e accions armadas se creasen as
condiciéns para unha insurreccion
que acabase co réxime.

Mais o propio PCE acabara
mudando de estratexia, pasando a
practicar, por exemplo, o entrismo
nos sindicatos. O historiador
Victor Santidrian matizou sobre
iso no congreso da guerrilla que
non é certo que o PC abandonase
en 1948 os guerrilleiros, senén
que os seguiu apoiando até 1951,
adoptando un cambio de estratexia
paulatino. Ficara sempre en pé,
concliien pola siia banda Dionisio
Pereira e Eliseo Fernandez, a
dibida de que poderia ter sucedido
se a Federacién de Guerrillas
de Ledn-Galiza e o Exército
Guerrilleiro de Galiza puidesen
terse conformado nos anos da
Guerra Civil coa axuda do goberno
republicano. Mais nin foi asi nin
as forzas politicas e sindicais que
poderian ter enfrontado o golpe, a
CNT e o PCE, estaban nas mellores
condicions organizativas.

As ideoloxias
da guerrilla

n 2021 Nés Diario publicou o
E coleccionabel As guerrillas
galegas ao descuberto, sobre
a historia da guerrilla galega
no que 30 investigadores e
investigadoras analizaron este
tema. Dionisio Pereira e Eliseo
Fernandez coordinaron, xunto
con Xosé Ramon Ermida e Xoan
Carlos Garrido, este especial
no que Odette Martinez-Maler
escribiu sobre a participaciéon das
mulleres na resistencia armada a
ditadura, Bernardo Maiz reparou
nas achegas a guerrilla dos
comunistas, Eliseo Fernandez dos
libertarios, Javier Quintas dos
socialistas @ Xosé Ramoén Ermida
dos nacionalistas. No congreso
sobre a guerrilla da Corufia, Eliseo
Fernandez xa reivindicara o papel
dos libertarios. O historiador
Uxio-Breogan Diéguez sublifiara
a importancia dos nacionalistas
na resistencia ao golpe. Houbo
galeguistas enlaces e, ainda que
o PC fose o referente politico
principal, moitos volveron
conectar co nacionalismo cando
este se reorganizou xa nos 60-70.

De esquerda a dereita e

de arriba a abaixo: Eliseo
Fernandez, Odette Martinez-
Maler, Dionisio Pereira e Xosé
Ramén Ermida, autores do
coleccionabel As guerrillas
galegas ao descuberto,
editado por Nés Diario en 2021.

